
JAMHURI YA MUUNGANO WA TANZANIA 

 
 

WIZARA YA UWEKEZAJI, VIWANDA NA 
BIASHARA 

 

SHIRIKA LA VIWANGO TANZANIA  
 

 

Mwanachama wa Shirika la Viwango la Kimataifa (ISO), Codex Alimentarius Commission (WHO/FAO) na Wakala wa ISO na Mashirika ya Viwango ya Mataifa mbalimbali 

 

TAARIFA YA UFUATILIAJI WA BIDHAA YA “JOHNSON’S BABY POWDER”  

Dar es Salaam, 19 Aprili, 2023 

Hivi karibuni kumekuwa na taarifa kwenye mitandao ya kijamii kuhusu bidhaa 
ya Johnson’s Baby Powder inayozalishwa kwa kutumia kiambato cha talc na 
kampuni ya Johnson & Johnson ya nchini Marekani yenye toleo (batch) namba 
22318RB iliyodaiwa kuwa na uchafuzi wa madini ya asbestos yanayosababisha 
saratani, ambapo toleo hilo lilizalishwa na kusambazwa nchini Marekani pekee.  
 
Shirika lilifanya ukaguzi katika maduka mbalimbali hapa nchini na kujiridhisha 
kuwa toleo namba 22318RB la bidhaa za Johnson’s Baby Powder halikuingia 
nchini na halipo katika soko.  
 
Hata hivyo, kutokana na changamoto zilizojitokeza kuhusiana na bidhaa za 
Johnson’s Baby Powder, kampuni inayozalisha bidhaa hizo imetangaza rasmi 
kusitisha matumizi ya kiambato cha talc katika uzalishaji wake duniani kote na 
badala yake kutumia kiambato cha cornstarch.  
  
Kutokana na hatua iliyochukuliwa na kampuni ya Johnson & Johnson, TBS 

halikadhalika inachukua hatua ya tahadhari (precautionary measures) 

kuhusiana na suala hilo na hivyo inawaelekeza wananchi kutoendelea kutumia 

bidhaa za Johnson’s Baby Powder zenye kiambato cha talc kama 

ilivyokwishaelezwa hapo awali kupitia vyombo vya habari.  

Vilevile, waagizaji, wasambazaji na wauzaji wa bidhaa hizo wanaelekezwa 

kusitisha uingizaji nchini, uuzaji na usambazaji wa bidhaa za Johnson’s Baby 

Powder zenye kiambato cha talc.  

 

ISO 9001:2015 Certified 

TBS inawashukuru wananchi kwa ushirikiano wao na kuendelea kusisitiza kuwa 

endapo watakutana na taarifa inayoashiria sintofahamu kuhusu ubora na 

usalama wa bidhaa yoyote wawasiliane moja kwa moja na TBS kupitia namba 

ya bure ya kituo cha huduma kwa wateja 0800110827, akaunti za mitandao ya 

kijamii (Instagram tbs_viwango na twitter TBS_Tanzania) au watume barua 

pepe kwenda malamiko@tbs.go.tz kwa maulizo au taarifa zaidi. 

Imetolewa na: 
 

                                                      

Gladness H. Kaseka 

Meneja wa Uhusiano na Masoko 

